
Daim Ntawv Qhia Txog Qhov Tseeb ntawm Kev Noj 
Qab Haus Huv rau Sawv Daws 
Kab Mob Tau Tshuaj Lom (Botulism) 
 
Kab mob tau tshuaj lom yog dabtsi?  
Kab mob tau tshuaj lom tsis nquag tshwm sim heev, tabsis txaus ntshais kawg, 
ua rau ibce tsis muaj zog losyog tuag tes tuag taw vim cov hlab ntsha tau tshuaj 
lom, uas yog tsim ua tau tus kab mob bacterium Clostridium botulinum. Nws 
muaj txog peb hom kab mob tau tshuaj lom xws li txuas mus ntxiv no: Noj tau cov 
zaub mov uas muaj tshuaj lom neeg. Qhov mob tau tshuaj lom uas kis los ntawm 
qhov mob muaj tus kab mob Clostridium botulinum. Noj tau cov kab mob caj ceg 
me me los ntawm tus kab mob botulinum bacteria, ces tshwm sim muaj tshuaj 
lom nyob rau hauv txoj hnyuv loj, uas nquag tshwm sim rau txoj hnyuv loj ntawm 
cov menyuam mos liab thiab tej zaum kuj tshwm sim rau cov menyuam yaus 
thiab cov neeg loj, uas ua rau txoj hnyuv loj tsis ua haujlwm zoo li qub. Tagnrho 
txhua yam mob tau tshuaj lom muaj rab peev xwm tshwm sim tau rau cov 
menyuam mos, thiab yuav tsum tau siv hom tshuaj kho mob kom tsis txhob cuam 
tshuam rau tus menyuam. 
 
Kab mob tau tshuaj lom nquag tshwm sim zoo licas?  
Ib lub xyoos twg nyob rau hauv tebchaws Meskas tau tshaj tawm tias muaj txog 
110 leej(hom) uas tau tshuaj lom neeg. Khwv yees tias 25 feem pua yog los 
ntawm cov zaub mov muaj tshuaj lom thiab 72 feem pua yog cov menyuam mos 
kis mob los ntawm txoj hnyuv loj tau tshuaj lom. Tsis ntev los no cov neeg tau tus 
mob los ntawm zaub mov muaj tshuaj lom thiab cov menyuam mos tau tshuaj 
lom muaj kev txawv txav mentsis, tabsis qhov mob tau tshuaj lom ho muaj ntau 
dua qub yog los ntawm kev siv hom tshuaj yaj yeeb losyog tshuaj muaj yees 
lossis siv rab koob txhaj tshuaj tsis huv.  
 
Kab mob tau tshuaj lom sib kis tau licas?  
Kab mob tau tshuaj lom nquag pom kis los ntawm cov khoom noj khoom haus, 
tabsis qee zaus kuj kis los ntawm lub qhov kiav txhab ntawm daim tawv nqaij. 
Kab mob tau tshuaj lom yuav kis tsis tau los nrog huab cua thiab tsis muaj rab 
peev xwm kis ncaj nraim ntawm ib tug neeg mus rau ib tug neeg tau. Cov neeg 
uas tuav lwm tus neeg muaj mob tau tshuaj lom lossis kho qhov mob tau tshuaj 
lom tej zaum kuj muaj feem kis tus mob ntawd tau.  
 
Tus qauv mob tau tshuaj lom zoo licas?  
Tus qauv mob tau tshuaj lom zoo xws li nov: pom ibqho ua obqho, pom tsis khav, 
tawv qhov muag qi, hais lus tsis meej, nqos aub ncaug nyuaj, qhov ncauj qhuav 

thiab leeg nqaij tsis muaj zog. Hos cov menyuam mos tau tshuaj lom ces ua rau 
nws nkees heev, tsis noj mis zoo, tsam plab thiab txob-txob thiab leeg nqaij tsis 
muaj zog. Tagnrho tej qauv mob hais los no uas ua rau ibce mob tsis muaj zog 
vim yog tau tshuaj lom. Yog tsis kho tus qauv mob no ces tej zaum yuav mob loj 
uas ua rau tuag tes tuag taw, hlab ntsha tuag thiab leeg nqaij tsis muaj zog. 
Tomqab noj tau cov zaub mov muaj tshuaj lom li ntawm 18 mus txog 36 teev ces 
tus qauv mob tau tshuaj lom mam li pib huam tuaj, tabsis nws muaj rab peev 
xwm huam sai uantej li ntawm 6 teev lossis qeeb kawg yog 10 hnub.  
 
Yuav tshuaj ntsuam xyuas kab mob tau tshuaj lom licas?  
Tej zaum cov kws kho mob yuav tshuaj ntsuam xyuas tus neeg mob tau tshuaj 
lom ntawd seb yav dhau los zoo licas, cov kws kho mob mam li kuaj xyuas seb 
yog hom tshuaj lom twg. Tseem licas losxij qhov tshuaj ntsuam xyuas no yuav 
tsis paub tseeb zoo txog hom tshuaj lom. Lwm yam kab mob xws li hom mob 
Guillain-Barré, mob hlab ntsha tawg thiab mob raws tej leeg nqaij los yeej muaj 
tus qauv mob zoo sib xws li tus mob tau tshuaj lom thiab, yog li kev kuaj sim tus 
mob tau tshuaj lom tej zaum yuav tsum saib xyuas kom zoo txog lwm yam mob 
ntawd nrog uake thiab. 

Yuav kho tus kab mob tau tshuaj lom licas?  
Tus mob tau tshuaj lom yuav ua pa nyuaj thiab ibce tsis muaj zog, yog li ntawd 
yuav tsum tau muab lub tshuab nqus pa, ua pa pab, tso tshuaj kho mob tau 
tshuaj lom thiab yuav tsum saib xyuas kom zoo. Tomqab ob peb lub lis piam 
(asthiv) ces qhov tsis muaj zog ntawd mam li zoo zuj zus tuaj. Yog tshuaj ntsuam 
thaum xub thawj es yog vim los ntawm cov zaub mob muaj tshuaj lom thiab qhov 
mob kis los ntawm tshuaj lom ces siv cov tshuaj kho tshuaj lom. Qhov nov muaj 
rab peev xwm tiv thaiv tus neeg mob tau tshuaj lom kom tsis txhob mob loj ntxiv, 
tabsis yuav kho kom zoo mas yuav siv sijhawm ntau lub lis piam (asthiv). Tej 
zaum cov kws kho mob kuj siv tshuaj ua kom ntuav tawm los losyog ntxuav tej 
zaub mov noj mus hauv plab ntawd tawm kom tag los. Hos qhov mob tau tshuaj 
lom los ntawm lub qhov kiav txhab yuav tsum tau muab phais tshem cov tshuaj 
lom uas muaj tus kab mob bacteria tawm. Qhov pab saib xyuas zoo nyob rau 
tom tsev kho mob yog qhov tseem ceeb tshaj plaws ntawm qhov kev kho mob 
tau txhua yam tshuaj lom. Niaj hnub tamsis no hom tshuaj kho tshuaj lom yeej 
tsis tau coj los siv rau cov menyuam mos tau tshuaj lom lawm.  
 
Puas muaj lwm yam teebmeem tshwm sim ntxiv los ntawm qhov tau tshuaj 
lom?  
Kab mob tau tshuaj lom muaj rab peev xwm ua rau neeg tuag tau, vim ua pa tsis 
taus. Tseem licas losxij, 50 xyoos dhau los pom tias cov neeg tau tshuaj lom es 
tag sim neej tau nqis los ntawm 50 los txog 8 feem puas lawm xwb. Ib tug neeg 
mob tau tshuaj lom twg yuav tsum muaj lub tshuab nqus pa, ua pa pab, tso 
tshuaj kho mob tau tshuaj lom thiab yuav tsum saib xyuas kom zoo mus ob peb 
hlis ntxiv. Cov neeg mob tau tshuaj lom uas tawm ntawm qhov tuag los ntawd, 
yuav sab losyog nkees thiab ua pa nyuaj mus ntau lub xyoo thiab tej zaum yuav 
siv sijhawm pab kho qhov mob mus ntev thiaj yuav zoo. 
 
Koj puas yuav muaj rab peev xwm tiv thaiv kab mob tau tshuaj lom licas?  
Cov neeg ua txoj haujlwm ntim cov khoom noj rau hauv kaus poom uas neeg 
pheej nyiam yuav los noj hauv tsev yuav tsum ua raws li cov txheej txheem qhia 
ua kom huv thiaj tsis muaj tshuaj lom tov rau cov khoom noj khoom haus. Cov roj 
ntim nrog qij lossis ntim nrog cov tshuaj ntsuab yuav tsum muab tso hauv lub 
thawv txias. Cov qos yaj ywm uas twb ua siav lawm es muab cov ntaub txhua 
nyias-nyias khwv ntawd yuav tsum muab tso rau ntawm qhov chaw kub uantej 
thaum yuav muag rau neeg noj lossis yuav coj mus tso rau lub thawv txias. Cov 
ntaub ntawv qhia txog cov khoom noj rau hauv kaus poom uas neeg pheej nyiam 
yuav los noj hauv tsev, mus nqa tau rau tom chav chaw lis haujlwm pab cuam 
ntawm ib cheeb tsam hauv Meskas Lub Tooj Tsav Xwm Saib Xyuas Kev Ua Liaj 
Ua Teb. Qhov kub heev ntawd yuav tua cov tshuaj lom tau, yog li ntawd cov 
neeg uas yuav cov khoom noj rau hauv kaus poom uas neeg pheej nyiam yuav 

los noj hauv tsev yuav tau muab rhaub kom kub ntev li thaj tsam 10 feeb uantej 
yuav coj los noj thiaj tsis muaj teebmeem. Vim tias qhov qab zib yuav muaj tus 
kab mob caj ceg me me Clostridium botulinum. Cov menyuam mos thiab cov 
menyuam yaus uas muaj hnub nyoog qis dua 12 lub hlis yuav tsum tsis txhob 
pub noj qhov qab zib. Qhov mob kis los ntawm tshuaj lom muaj rab peev xwm tiv 
thaiv tau uas yog siv tshuaj kho mob rau qhov kiav txhab kis mob ntawd thiab tsis 
txhob lam txhaj tshuaj dog dig ntawm tej.  
 
Koj muaj rab peev xwm nrhiav cov ntaub ntawv qhia txog cov kab mob no 
qhov twg ntxiv tau?  

• Qhov Chaw Lis Haujlwm Txog Kev Noj Qab Haus Huv Ib Cheeb Tsam 
Nyob Ze ntawm Koj 

• Tus xovtooj ntawm Qhov Chaw Lis Haujlwm Saib Xyuas Kev Noj Qab 
Haus Huv thiab Saib Xyuas Huab Cua Ib Puag Ncig, Kev Pab Cuam txog 
Kab Mob Tuag Aws Hauv Kansas yog (877) 427-7317 

• http://www.cdc.gov/health/default.htm 
• Koj tus kws kho mob, tus neeg saib xyuas mob, lossis qhov chaw lis 

haujlwm txog kev noj qab haus huv ib cheeb tsam  


